
〈二郊虞祭明堂。自兹以後。依舊。間歲。有司又以明年正月上辛應南郊。而立春在上辛後。郊在立春前爲疑。儉曰宋景平元年正月三日辛丑南郊〉

〈其月十一日立春。元嘉十六年正月六日辛未南郊。其月八日立春。此近世明例並從之。永明二年。領丹楊尹。三年領國子祭酒。又領太子少傳。舊〉

〈太子敬。二傳同至。是朝議接少傅以賓友禮。宋時國學頽廢。未暇脩復。宋明帝泰始六年。置揔明觀以集學士。或謂之東觀。置東觀祭酒一人。揔明〉

〈訪舉郎二人。儒玄文史四科。科置學士十人。其餘令史以下各有差。是歲以國學既立省揔明觀於儉宅開學士館。以揔明四部書充之。又詔儉以〉

〈家爲府。四年以本官領吏部。先是宋孝武。好文章。天下悉以文采相尚。莫以專經爲業。儉弱年便留意三禮。尤善春秋。發言吐論。造次必於儒教。由〉

〈是衣冠翕然。竝尚經學。儒教於此大興。何承天禮論三百卷。儉抄爲八帙。又别抄條目爲十三卷。朝儀舊典。𣈆宋來施行故事撰次。諳憶無遺漏者〉

〈所以當朝理事。斷决如流。每慱議引證先儒。罕有其例。八坐丞郎無能異者。令史諮事。賓客滿席。儉應接銓序。傍無留滯。十日一還監試諸生。巾卷〉

〈在庭。劎衛令史儀容甚盛。作觧散幘斜揷簪。朝野慕之。相與放效。儉常謂人曰。江左風流宰。相。惟有謝安。蓋自况也。武帝深委仗之。士流選用。奏無〉

〈不可。五年儉即本號開府儀同三司。固讓。六年重申前命。先是詔儉三日一還朝尚書令史出諮事。上以徃來煩數。詔儉還尚書下省月聴十日出〉

〈外。儉啓求解選。上不許。七年乃上表固請。見許。改領中書監參掌選事。其年疾。上親臨視。薨年四十八。詔衛軍文武。及臺所給兵仗悉停侍葬。又詔〉

〈追贈太尉。加羽葆鼓吹增班劎爲六十人。葬禮依太宰文簡公褚彦回故事謚文憲公。儉寡嗜慾。唯以經國爲務。車服塵素。家無遺財。手筆典裁。爲〉

〈當時所重。少便有宰臣之志。賦詩云。稷契。匡虞夏。伊吕翼啇周及生子。宇曰玄成。取仍世作。相之義。撰古今喪服集記。并文集並行於世。梁武帝受〉

〈禪。詔爲儉立碑。降爵爲侯。儉弟遜。宋昇明中爲丹陽丞。告劉彦節事不蒙封賞。建元初。為晋陵太守有怨言。儉慮為禍。因褚彦回啓聞。中丞陸澄依〉

〈事舉奏。詔以儉竭誠佐命特降刑書宥遜逺徙。永嘉郡。於道伏誅。長子騫嗣。齊書列傳。上壞宋明帝紫極殿。以材柱起宣陽門。儉與褚淵。及叔父僧〉

〈䖍連名上表諫曰。臣聞德者身之基。儉者德之與。春臺將立。𣈆卿秉議。北宫肇構。漢臣盡規。彼二君者。或列國常侯或守文中主。尚使諫諍在義即〉


〈恱。况陛下聖哲應期臣等職司隆重。敢藉前誥。竊乃有心。陛下登庸宰物。節省之教既昭。龍衮琁極簡約之訓彌逺。乾華外構采椽不斫紫極故材〉

